
EZAGUTU ITZAZU... BESTE KIROL-JARDUERA BATZUK

Atletismo herrikoiak
Gasteizko kaleak hartuko ditu

Maratoi Erdiak eta San Silvestre eguneko lasterketak urrezko amaiera emango diote 2024ko
kirol-jarduerari.

Espiritu herrikoiari eutsiz, Gasteizko Maratoi Erdiak eta
San Silvestre eguneko lasterketak gorriz markatutako
hitzorduak izaten jarraitzen dute atleten egutegian.
Gasteizko Udaleko Kirol Zerbitzuak “Kirol hitzorduak”
sortu zituen iaz Prado parke enblematikoan, atletismoa
praktikatu nahi duten herritarren topagunea izan zedin.
Ondoren, beste diziplina batzuetara zabaldu zen, hala
nola tai-jia, mendi-ibiliak, martxa nordikoa, entrenamen-
du funtzionala eta yoga.

Runninga da jarduera izarretako bat, “lehen aldiz" alor
horretako atletismo proba batean dortsala jantzi nahi
dutenen interesa pizten baitu urtero.

Guztira 3.500 atletak hartu dute parte Maratoi Erdiaren 46.
edizioan, eta eskuragarri zeuden dortsal guztiak agortu
dituzte. San Silvestreko lasterketan 2.500 izango dira, gehi
800 haur. Lehenengoaren kasuan, emakumeen parte-har-
tzeak errekorra gainditu du: guztira 806 emakumek eman
dute izena, hau da, kopuru osoaren ia % 23, eta horrek esan
nahi du igoera nabarmena izan dela 2023ko edizioarekin
alderatuta, 300 gehiago. Nabarmentzekoak dira, halaber, 42
probintziatako atleten presentzia, eta nazioarteko kirolarien
parte-hartzea; besteak beste, Australia, Kolonbia, Frantzia,
Britainia Handia eta Estatu Batuetatik etorri dira.

Bildutako diruaren
zati bat Minbiziaren
aurkako Arabako
Elkartearentzat
izango da

Udalaren web-orriaren bidez (www.vitoria-gasteiz.org)
eman daiteke San Silvestrerako izena, abenduaren 28ra
arte; helduek 5 euro ordaindu beharko dute, eta umeek, 2
euro. Bildutako diruaren zati batek helburu solidarioa du
beti. Aurten Minbiziaren aurkako Arabako Elkartearentzat
izango da.

Gasteizko Udalak hitzarmen baten bidez laguntzen du
Maratoi Erdia eta San Silvestre lasterketa antolatzen.
Batetik, zenbait elementu (hesiak eta irteerako eta hel-
mugako egiturak) muntatu eta desmuntatzeko gastuak
ordaintzen ditu. Bestetik, zenbait tasa ordaintzetik
salbuesten ditu, bide publikoa erabiltzeko eta Mendi-
zorrotzeko kiroldegia eta Mendizorrotzeko kirol espa-
rruko dutxa, armairu eta aldagelak erabiltzeko. Horrez
gain, dohain uzten ditu atletismo-modulua —dortsalak
entregatzeko— eta atletismo-pista —txikien lasterketa
egiteko—.

Eider Cartelle
(19 urte)

Olatz Toribio
(30 urte)

Roan Romero
(53 urte)

Juan Saracho
(45 urte)

"Hitzorduen monitorea naizen
aldetik, oso proiektu interes-
garria iruditzen zait, mota eta
adin guztietako jendea batzen
baitugu. Helburua da talde bat
izatea gustura sentitzeko eta
jarduera fisikoa praktikatzeko.
Jende asko saiatuko da lehen
aldiz San Silvestre korritzen".

“Nire kontura egiten nuen
lasterka eta taldean aritu nahi
nuen. Horregatik, Udalak anto-
latzen dituen hitzorduak pro-
batu nituen. Aurten bigarren
aldiz ausartuko naiz Maratoi
Erdiarekin. Erritmoa hobeto
dosifikatzen ikasi dut”.

‘Running hitzorduan parte
hartzen dudan lehen aldia da.
Nire psikologoaren gomendioz
animatu nintzen, sozializatze-
ko eta ariketa fisikoa egiteko.
Oraingoz probatzera etorri
naiz. Denborarekin, ziur nago
San Silvestre batean korrika
egitera ausartuko naizela".

“Iparralde gizarte-etxean

ikusi nuen iragarkia, eta ez
nuen zalantzarik izan running
hitzorduetan izena emateko.
Nire lehen San Silvestre izango
da, eta 0so0 motibatuta nago.
Taldean entrenatzea bakarrik
korrika egitea baino hobea da".

www.vitoria-gasteiz.org/kirola

Arabarrak ez zuen imajinatzen erre-
gistro horrek 24 urtez iraungo zuenik
emakumeen errekor gisa. 2023an gain-
ditu zuen Onditz Iturbek, kronometroak
1:16.34 markatu zuela.

Zarzak 57 urte ditu, eta atletismo
herrikoienaren kemena eta ilusioa
irudikatzen jarraitzen du. “Nire bizitza
eta pasioa da. 40 urte daramat korrika
egiten, eta gorputzak uzten didan arte
jarraituko dut”, dio.

Nieves Zarza, Arabako
atletismoaren erreferente bat

1999an, Nieves Zarza izan zen Gasteizko Maratoi Erdiaren
irabazlea emakumeen artean, 1:17.45eko denbora bikainarekin.

Ohikoa da Prado parkean aurkitzea,
betiko taldearekin entrenatzen eta goza-
tzen. Gainera, zenbait korrikalari-talderi
eskaintzen dizkie bere esperientzia

eta ezagutza. Pozik dago “lehen aldiz
dortsal bat eramaten ausartzen diren”
emakumeen kopurua handitu delako,
eta aholku batzuk eman dizkigu aben-
duaren 31n Gasteizko San Silvestre-n
hastekoak direnentzat: ‘Batez ere goza-
tzea eta helmuga gurutzatzeak ematen
duen poz handia esperimentatzea”.

Informazio gehiago: Arabako Atletismo Federakuntza

